Dear Educators,

Parents of students in grades 6-12 receiving the general parent letter indicating their students did not perform well on the Reading Comprehension task should receive the list of activities below.  Please attach this list to the parent letter. 

Konpreyansyon Lekti ak Aktivite Vokabilè
Klas 6yèm-12yèm Ane
-Anvan timoun ou an kòmanse li, mande li pou l panse pou kisa li ap li an. Èske se pou sonje ti detay oubyen pou jwenn yon "gwo lide?". Èske l ap li pou plezi oubyen pou yon devwa? 
-Pou ede timoun ou an konprann yon liv lekòl oubyen yon liv ki pa fiksyon, fè yon ti koutje anndan liv la avèk li, montre li tèt chapit yo, mo ki souliye yo, tit yo, foto grafik, foto, nòt anba paj la, ak glosè a. Montre li kijan liv la òganize pou ede li jwenn enfòmasyon byen vit. Ede timoun ou an detèmine modèl yo itilize pou prezante tèks la ak kijan detay yo koresponn. 
-Lè timoun ou an ap li yon fiksyon, mande li pou li idantifye pèsonaj yo, anviwònman an (kote istwa a te pase), ak lòt evènman yo. 
-Ankouraje timoun ou an li ak kesyon nan tèt li. Li dwe kòmanse ak kesyon tankou kiyès, kisa, ki kote, pou kisa ak kòman.  Mande li pou imajine li kapab pale ak otè liv la epi mande kisa l ap di a.
-Travay ak timoun ou an pou ede li chwazi lide prensipal sa ki nan tèks la. Mande li pou ekri yon paragraf toukout pou rezime lide enpòtan sa yo. 
-Pale ak timoun ou an osijè konklizyon yo, ki se repons ki depase mo yo nan paj l ap pale. Kèkfwa tèks la bay  pwen ki dirije pou konnen sa ki ap pase.
- Pale ak timoun ou an pou li fè koneksyon ak tèks li ap li an. Èske li kapab fè yon koneksyon pèsonèl ant liv la ak yon bagay nan pwòp vi li. Yon koneksyon ant tèks la ak yon bagay li te li deja? Yon koneksyon ant tèks la ak yon bagay li te tande nan nouvèl, nan yon fim, nan radyo, oubyen senpleman nan yon konvèsasyon ak zanmi?
-Entwodwi yon mo pa jou lè ou sou tab ap dine epi diskite li ak fanmi an. Pouse timoun ou pou li itilize mo a nan diferan sitiyasyon pandan tout jounen an.
-Tcheke ak timoun ou an pou detèmine ki sijè vokabilè li bezwen etidye chak semèn. Si li genyen difikilte pou li sonje mo sa yo, ankouraje li pou fè kat ak mo yo nan yon bò epi definisyon an nan lòt bo an epitou ede li fè pratik. Lè li pa konprann yon mo l ap li, mande li pou l li tout fraz la pou chèche endis ka p fè li konprann sa mo a vle di. Si li toujou pa konprann, konseye li li fraz yo anvan ak apre sa ki genyen mo li pa abitye ak li an. Apre sa, yo ka pa chèche mo a nan yon diksyonè oubyen mande èd.
-Fèmen televizyon an pou nou li ansanm. Li magazin, jounal, dokiman ki fiksyon ak dokiman ki pa fiksyon awotvwa, se yon bon fason pou ogmante vokabilè oral li. 
-Ankouraje konvèsasyon regilye ak timoun ou an. Lè nou toujou ap pale ak koute youn ak lòt nan konvèsasyon nou pataje, sa devlope vokabilè. 
- Itilize yon foto nan yon albòm epi mande timoun ou an pou li redi ou sa ki te pase jou yo te pran foto an. Ankouraje li pou itilize vokabilè ki asosye a kad (egzanp traktè, rale lèt, manje, elatriye.) foto an epi itilize mo ki fè istwa a nan lòd tankou premyèman, apre sa, ak finalman pou lòd evènman yo dewoule kòrèkteman.
- Jwe yon jwèt definisyon mo ak timoun ou an. Pandan ki li ap itilize konesans li genyen de prefiks ak sifiks, fè li devine siyifikasyon mo ou chwazi nan yon diksyonè. Apre sa bay yo yon chans pou eseye twouble ou. - Lò jwèt ki gen rapò a mo ak definisyon se Think-it Link-it ak Balderdash.
